

“ТОГТООЛД НЭМЭЛТ ОРУУЛАХ ТУХАЙ” УЛСЫН ИХ ХУРЛЫН
ТОГТООЛЫН ТӨСЛИЙГ ХЭРЭГЖҮҮЛЭХТЭЙ ХОЛБОГДОН
ГАРАХ ЗАРДЛЫН ТООЦОО 

("Импортын барааны гаалийн албан татварын хувь, хэмжээ батлах тухай" Монгол Улсын Их Хурлын 1999 оны 06 дугаар сарын 03-ны өдрийн 
27 дугаар тогтоол)

Хууль тогтоомжийг хэрэгжүүлэхтэй холбогдон иргэн, хуулийн этгээд, төрийн байгууллагын гаргаж байгаа зардлыг тооцож, цаашид ачааллыг багасгах санал боловсруулахад энэхүү судалгааны зорилго оршино.
1.Хуулийн этгээдийн зардал 
	Тогтоолын төслийн 1,2 дугаар зүйлтэй холбоотой хуулийн этгээдээс гарах зардал

	Гүйцэтгэх ажил, үйлчилгээ
	Нэгж

	Энэхүү тогтоолын төсөлтэй танилцах, судлах
	10 минут

	Шинэ тогтоолын төсөлд мэдээлэл цуглуулах
	10 минут

	Татварын тайланд тусгах
	60 минут

	Нийт
	80 минут

	ААНБ-ын ажиллагчдын сарын голч цалин 
ААНБ-ын ажиллагчдын дундаж минутын цалин
	1,556,400 төгрөг
147 төгрөг

	Ажлын хөлс
	11,790 төгрөг

	Үйлдвэрлэгчдийн тоо
	10

	Тоон үзүүлэлт
	1 

	Давтамж
	Байхгүй

	Нийт зардал
	117,600 төгрөг


                                   Эх үүсвэр:Үндэсний статистикийн хороо, Гаалийн статистик
Энэхүү тогтоолын төсөл нь Монгол Улсын нутаг дэвсгэрт дотоодын түүхий эдээр үйлдвэрлэсэн гурил, малын тэжээл, тэжээлийн нэмэлт үйлдвэрлэгч болон импортлогч хуулийн этгээдийн үйл ажиллагаанд хамааралтай бөгөөд хуулийн этгээдийн хувьд хууль тогтоомжид заасан үүргийг гүйцэтгэхтэй холбогдуулан гарах мөнгөн зардлыг тооцлоо.
Тогтоолын төсөл нь хуулийн этгээдэд ачаалал бага гарах тул энэхүү зардлыг бууруулах боломж байхгүй. Тогтоол батлагдсанаар хуулийн этгээдэд үүсэх нийт зардал 117,600 төгрөг байна. 
2.Иргэний зардал:Иргэн нь энэхүү тогтоолын төсөлд заасан Монгол Улсын нутаг дэвсгэрт дотоодын түүхий эдээр гурил, малын тэжээл, тэжээлийн нэмэлт үйлдвэрлэгч болон импортлогч тул хууль хэрэгжихтэй холбоотой зардал гарахгүй. 
3.Төрийн байгууллагын зардал: Тогтоол батлагдсанаар төрийн байгууллагад ачаалал нь 2400 минут буюу 398,160 төгрөг байна.


	Төрийн байгууллагууд
	Гүйцэтгэх ажил, үйлчилгээ
	Нэгж

	Хүнс, хөдөө аж ахуй, хөнгөн үйлдвэрийн яам
	Энэ тогтоол батлагдсаны дараа хуулийг холбогдох төрийн байгууллага, аж ахуй нэгжүүдэд хүргэж мэдээллээр хангах, сурталчлан таниулах
	Мэдээллийг бэлтгэх
	480 минут
(1 өдөр)

	
	
	Холбогдох байгууллагуудад хүргүүлэх
	480 минут
(1 өдөр)

	Татварын ерөнхий газар
	Улсын хэмжээнд хэрэгжилтийг зохион байгуулж, хяналт тавих 
	1440 минут
(3 өдөр)

	Нийт 
	2,400 минут

	Төсөвт байгууллагад ажиллагчдын сарын дундаж цалин 

Төсөвт байгууллагад ажиллагчдын дундаж минутын цалин
	1,752,100 төг
 
165.9 төг

	Ажлын хөлс
	398 160 төгрөг

	Хамрагдагчдын тоо
	1 хүн

	Тоон үзүүлэлт
	1 

	Давтамж
	Байхгүй*

	Нийт зардал
	398,160 төгрөг


Эх үүсвэр: Үндэсний статистикийн хороо, Гаалийн ерөнхий газар
Тогтоолын төслийн улсын төсөвт үзүүлэх нөлөөлөл:”Тогтоолд нэмэлт оруулах тухай” Улсын Их Хурлын тогтоол батлагдсанаар улаанбуудайн гурил, мал, амьтны тэжээл, тэжээлийн нэмэлтийг Баян-Өлгий аймгийн Цагааннуур, Ховд аймгийн Ярант, Увс аймгийн Боршоо, Тэс, Завхан аймгийн Арцсуурь, Говь-Алтай аймгийн Бургастай, боомтоор 2025 оны 11 дүгээр сарын 15-ны өдрөөс 2026 оны 04 дүгээр сарын 01-ний өдрийг хүртэлх хугацаанд “0” (тэг) хувийн татвартай импортлох тухай Засгийн газрын тогтоолын төслийг батлуулж, хэрэгжилтийг ханган ажиллах болно. 
Энэ хүрээнд дээрх нэр бүхий баруун бүсийн 6 боомтоор 4 сар 15 хоногийн хугацаанд гурил, малын тэжээл, тэжээлийн нэмэлтийг гаалийн албан татвараас чөлөөлсөнтэй холбоотой тооцооллыг гаргалаа. 
Гаалийн Ерөнхий газрын статистик мэдээгээр 2023 оны жилийн эцсийн байдлаар 11.2 мянган тонн гурил импортолсны 65.0 хувийг баруун бүсийн 2 боомтоор, 2024 оны жилийн эцсийн байдлаар 64.2 мянган тонн гурил импортолсны 39.0 хувийг баруун бүсийн 3 боомтоор, 2025 оны 10 дугаар сарын 01-ны өдрийн байдлаар байдлаар 24.2 мянган тонн гурил импортолсны 49.0 хувийг баруун бүсийн 2 боомтоор тус тус импортолсон байна.
Баруун бүсийн алслагдсан аймгуудын хүн амын хүнсний хэрэгцээнд шаардлагатай гурилын хэмжээг жишсэн хүн амын жилийн хэрэгцээгээр тооцоход 25.0 мянган тонн гурил хэрэгцээтэй ба дээрх хугацаанд хагас жилийн хэрэгцээт гурил буюу 12.5 мянган тонн, малын тэжээл, тэжээлийн нэмэлтийг 10.0 мянган тонн импортолно гэж тооцлоо.
Улаанбуудайн гурилын одоогийн гаалийн албан татвар 15 хувь ба татвараас чөлөөлөгдөх дүнг баруун бүсийн хүн амын хагас жилийн хэрэгцээт гурилын дээд хэмжээгээр буюу 12.5 мянган тонноор тооцоход 1.8 тэрбум төгрөг, малын тэжээл, тэжээлийн нэмэлтийн одоогийн татвар 5 хувь ба импортлох дээд хэмжээг 10.0 мянган тонноор тооцоход татвараас чөлөөлөгдөх дүн 0.3 тэрбум төгрөг буюу нийт 2.1 тэрбум төгрөгийн татварын  хөнгөлөлт үзүүлэхээр байна. 


Энэ нь зөвхөн баруун бүсийн алслагдсан хүн амын хүнсний хэрэгцээнд зориулан импортлох тул дотоодын үйлдвэрлэгчдэд дарамт учруулахгүй юм. 
Дүгнэлт:Хуулийн этгээдийн зардал 117,600, иргэний зардал “0”, төрийн байгууллагын зардал 398,160, төсөв төвлөрөх татвараас 2.1 тэрбум төгрөг, нийт 515,760 төгрөгийн зардал гарах тооцоо гарч байна.

